
Wála mɨn, dine subu ha i piyə dùmbu lə. Gɨ
mɨn, dɨw jor nan̰ye, gɨ mɨn ɗang da, gɨdaw
i tigem tigem, gɨ mɨn ɗang duwa da, nudəw
jor nan̰ye me ca.

Cendi gɨr mana gɨ dùmbu ilə di mwom da,
nə sɨr di wayɨw gɨ gɨdaw tigem tigem di ba
hagɨna piynəgɨ dùmbu di. Mwom da, an̰ji
waygɨ ba, gɨdaw nə ba i tigem tigem ta di
me, baa hagɨna daa da, gɨdaw di ba ha
piyara bam bədə mo?

Mwom da, cor gɨ gɨdaw tigem tigem di day
gɨ anji gɨ dɨw jor di wayɨw gɨ nudəw jor di
me ba hagɨna an̰ju. Mwom da, gɨ nudəw jor
di waygɨ ba, nudəw jwara gɨ ba jor ta di da,
baa hagɨna daa da, nudəw di ba ha ichara
bam bədə mo?

Targɨn̰ ɗang da, gɨ nudəw jor day gɨ gɨdaw
tigem tigem di wayɨw gɨ dɨw jor di me ba
hagɨna an̰ju.

Me an̰ji yər yande da, hagɨ daa dara baa
piy dùmbu di me, dɨw gɨr̰angar kugər lə.

Mwom da, gɨ nudəw jor di àsɨ baya bɨraa
bɨraa me, nudəw ichər bam.

Ɨr̰ɨ gɨ gɨdaw tigem tigem di wada baa hára
ulay dara wayagɨ war̰agɨ mwom da, gɨdaw
di kaw piyər bam bɨrmə lə me ca.

